
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᐃᓅᓯᕐᒥᒃ ᑭᐱᓯᑐᐃᓐᓇᖃᑦᑕᓂᕐᒥᒃ ᐅᖃᐅᓯᖃᖃᑦᑕᓂᖅ 
ᐊᓐᓇᑐᐃᒍᓐᓇᐳᖅ ᐃᓄᓐᓂᒃ ᐊᒥᓱᓂ 

 
 
ᑰᑦᔪᐊᖅ, ᕕᐳᐊᕆ 3, 2020 – ᑲᓇᑕᒥ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᕐᒧᑦ ᐱᓇᓱᐊᕈᓯᕆᔭᐅᓛᕐᑐᒥ, 
ᕕᐳᐊᕆ 2-ᒥᑦ 8-ᒧᑦ, 2020, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᕐᙯᑎᑦᓯᒍᒪᕗᑦ ᐃᓘᓐᓀᓂᒃ 
ᐅᖃᐅᓯᕆᔭᐅᖃᑦᑕᕆᐊᖃᕐᓂᖓᓂᒃ ᓄᓇᓕᒥᓪᓗ ᐊᐅᓚᑦᔭᕆᐊᕈᑕᐅᒋᐊᖃᕐᓂᖓᓂᒃ ᐃᓅᓯᕐᒥᒃ 
ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᖅ ᐱᓇᓱᐊᕐᑕᐅᓚᖓᑉᐸᑦ.   
 
ᐊᑦᑕᓀᑦᑐᓯᐊᒍᑎᓪᓗᒍ ᐅᖃᐅᓯᐅᖃᑦᑕᓂᐊᕐᑎᓗᒍ ᐃᑯᓪᓚᑎᑦᓯᒋᐊᕈᑎᑦᓴᐅᓗᓂᓗ, ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔩᑦ ᖃᐅᔨᒪᔭᐅᖁᔨᕗᑦ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᕐᒧᑦ ᑲᑎᒪᓂᐊᕈᓯᖃᕐᑎᓯᓛᕐᒪᑕ 
ᓇᐅᓕᒫᓂᒃ. ᑲᑎᒪᓂᐊᕈᓯᖅ ᐃᑲᔪᕐᓯᒪᓂᐅᓛᕐᑐᖅ ᓄᓇᕕᒻᒥᐅᓂᒃ ᐃᓚᐅᒍᒪᔪᓕᒫᓂᒃ ᐃᑯᓪᓚᑎᑦᓯᒋᐊᕐᓂᒧᑦ. 
ᑐᕌᒐᖃᕈᑕᐅᑦᓱᓂ ᓄᓇᕕᒻᒥᐅᓂᒃ ᐃᑲᔪᕐᓯᒍᒪᓂᕐᒥᒃ ᐃᓕᑕᕐᓯᒪᒍᓐᓇᓯᖁᓗᒋᑦ ᑲᑉᐱᐊᓱᑦᑐᖃᕐᐸᑦ, 
ᐅᑳᒍᑎᒋᑦᓯᐊᕈᓐᓇᓗᒍ, ᓈᓚᒍᑎᒋᑦᓯᐊᕈᓐᓇᓗᒍ ᐃᓅᓯᕐᒥᒃ ᑭᐱᓯᑐᐃᓐᓇᓂᖅ ᐃᓅᓯᕐᒥᓂᓪᓗ 
ᑭᐱᓯᑐᐃᓐᓇᕆᐊᒥᒃ ᐃᓱᒪᔪᑦ ᖃᐅᔨᒪᑎᑦᓯᐊᓗᒋᑦ ᐃᑲᔪᕐᑎᓴᓂᒃ. ᐅᓪᓘᑉ ᓇᑉᐸᓕᒫᖓᓂ ᑲᑎᒪᓂᐊᕈᓯᐅᓛᕐᑐᖅ 
ᖃᓪᓗᓈᑎᑑᕐᓗᑎᒃ ᐃᓄᒃᑎᑑᕐᓗᑎᓪᓗ, ᑲᑎᒪᓂᐊᕈᓯᖅ ᐸᕐᓀᑕᐅᓯᒪᔪᖅ ᐃᓄᓐᓄᑦ ᐱᓇᓱᑦᑎᓄᑦ, ᐊᑐᐃᓐᓇᐅᕗᖅ 
ᓄᓇᓕᓕᒫᓂ ᑲᔪᓯᑎᑦᓯᔨᖃᕐᓱᑎᒃ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᕐᒥᒃ ᑐᓴᐅᒪᖃᑎᒌᑦᑎᓯᔨᓄᑦ.      
 
“ᐅᐱᒍᓱᑉᐳᒍᑦ ᐱᒋᐊᕐᑎᑕᐅᓂᕆᓛᕐᑕᖓᓂᒃ ᑲᑎᒪᓂᐊᕈᓯᐅᑉ ᐃᑲᔪᕐᑕᐅᒍᒪᒍᓐᓇᓂᕐᒧᑦ. ᓄᐃᑕᐅᓯᒪᔪᖅ ᐃᓄᓐᓄᑦ 
ᐊᐅᓚᑕᐅᓚᖓᑦᓱᓂ ᐃᓄᓐᓂᒃ ᐱᒍᑦᔨᐅᑎᐅᓗᓂ; ᐅᑦᑐᕋᐅᑎᑦᓯᐊᖅ ᓄᓇᓕᑦᑎᓂᑦ ᐋᕐᕿᒍᑎᑦᓭᑦ 
ᐱᓯᒪᒋᐊᖃᕐᓂᖏᑦᑕ ᐱᒻᒪᕆᐅᒋᐊᖓᓂᒃ. ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᑎᒍᑦ, ᐊᑐᓂ ᐃᓄᒃ 
ᐱᔭᑦᓴᖃᕐᒪᑦ, ᑲᑎᒪᓂᐊᕈᓯᕐᒥᓗ ᐃᑲᔪᕐᑕᐅᒍᒪᒍᓐᓇᓂᕐᒧᑦ, ᓄᓇᕕᒻᒥᐅᓂᒃ ᓴᓇᕐᕈᑎᑦᓴᑖᕐᑎᓯᖃᑦᑕᓱᑕ ᐃᓅᓯᒃᑯᑦ 
ᓲᖑᓯᒋᐊᕈᑎᑦᓴᓂᒃ,” ᐅᖃᕐᑐᕕᓂᖅ ᒥᓂ ᑯᔩ, ᑲᒪᔨᒻᒪᕆ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ.    
 
ᑌᑲᓂ ᐱᓇᓱᐊᕈᓯᕐᒥ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᙯᕐᖁᔨᓯᒪᓛᕐᑐᑦ ᖃᓄᐃᖕᖏᓯᐊᕐᓂᓕᕆᔨᓂᒃ 
ᓄᓇᓕᓐᓂᓗ ᐱᓇᓱᑦᑎᓂᒃ ᓄᓇᕕᓕᒫᒥᑦ ᐃᓚᐅᓛᕐᑎᓗᒋᑦ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᑎᒍᑦ 
ᓱᒐᑦᓴᖃᕐᑎᑕᐅᔪᓄᑦ. ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᕐᒥᒃ ᑐᓴᐅᒪᖃᑎᒌᑦᑎᓯᔩᑦ ᐃᑲᔪᕐᓯᒪᓛᕐᑐᑦ 
ᑕᒪᓐᓇ ᐱᓪᓗᒍ, ᑮᓇᐅᔭᖃᕐᑎᑕᐅᓗᑎᓪᓗ ᓄᓇᓕᓕᒫᓂ ᐱᓇᓱᐊᖃᑕᐅᔪᑦ ᐊᑐᐃᓐᓇᕈᕐᑎᕆᒍᒪᓛᕈᑎᒃ ᓄᓇᓕᒻᒥ 
ᓱᒐᑦᓴᖃᕐᑎᓯᒍᑎᑦᓴᓂᒃ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᕐᒧᑦ ᐃᓅᒍᒪᓂᕐᓅᓕᖓᔪᓂᓪᓘᓃᑦ. 
 
ᓄᓇᓕᓐᓂ ᓱᒐᑦᓴᖃᕐᑎᓯᒍᑎᑦᓭᑦ ᐅᖄᒍᑕᐅᖃᑦᑕᕆᐊᖃᓛᕐᑐᑦ, ᓱᒐᑦᓴᖃᕐᑎᓯᒍᑎᐅᖁᔭᐅᓯᒪᔪᐃᓪᓗ ᑲᓇᑕᒥ 
ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᖅ ᐱᓇᓱᐊᕈᓯᖃᕐᑎᑕᐅᑎᓪᓗᒍ, ᐱᓇᓱᐊᕐᑕᐅᖃᑕᐅᓛᕐᓱᑎᒃ 
ᑲᑐᑦᔮᕆᔭᐅᔪᒧᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ ᐱᓇᓱᖃᑎᒋᓐᓄᓗ. ᓄᓇᕕᓕᒫᒥ, 
ᐱᓇᓱᖃᑎᒌᒍᑕᐅᕙᓪᓕᐊᔪᖅ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᖅ ᑲᒪᒍᑎᑦᓭᓗ ᐊᕐᕌᒍᓕᒫᒥ. 
ᑐᑭᓯᒋᐊᑦᓯᐊᕕᑦᓴᐅᕗᑦ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᕐᒥᒃ ᑐᓴᐅᒪᖃᑎᒌᑦᑎᓯᔩᑦ ᐋᓐᓂᐊᕖᓐᓂ 
ᐊᑐᓂ. 
 
 
ᑕᓯᐅᔭᕐᔪᐊᒥ 
 

ᒫᑕ ᐃᓄᒃᐸᖅ 
819-254-8793  
suicide.prevention.liaison.worker.inukjuak@ssss.gouv.qc.ca  
 
ᒫᑭ ᓴᕕᐊᕐᔪᒃ 
819-255-8175, ᓃᓂᕐᓗᒍ 214  
suicide.prevention.liaison.worker.salluit@ssss.gouv.qc.ca 

 
 
 
 
 
 
 



 
 

P.O BOX 900, KUUJJUAQ (QUEBEC) J0M 1C0 
TEL: 1-844-964-2244 / 819 964-2222 FAX: 819 964-2888 

ᐅᖓᕙᒥ 
 

ᕚᓗᕆ ᓛᒃ 
819-964-2905, ᓃᓂᕐᓗᒍ 231  
valerie.lock@ssss.gouv.qc.ca  
 
ᓕᕖᓇ ᕿᑎᖅ  
819-633-5444  
levina.kritik.cstu@ssss.gouv.qc.ca 

 
 
ᐃᑲᔪᕐᑕᐅᕕᑦᓭᑦ ᐊᑐᐃᓐᓇᐅᕗᑦ: 
 

• ᓄᓇᕗᑦ ᑲᒪᑦᓯᐊᕐᑐᑦ ᐃᑲᔪᕐᑏᑦ: 1-800-265-3333 (ᐃᓄᒃᑎᑐᑦ/ᖃᓪᓗᓈᑎᑐᑦ) 
• ᐃᓄᐃᑦ ᐱᒻᒪᕆᖁᑎᖏᓐᓂᒃ ᐱᓇᓱᐊᓲᖏᓐᓂᓗ ᐊᓪᓚᕕᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

(9-ᒥᑦ 5-ᒧᑦ): 1-877-686-2845 (ᐃᓄᒃᑎᑐᑦ/ᖃᓪᓗᓈᑎᑐᑦ)  
• ᓄᓇᓕᑐᖃᕐᓂᒃ ᐃᓄᓐᓂᓗ ᖃᓄᐃᖕᖏᓯᐊᕈᒪᔪᓂᒃ ᐃᑲᔪᕐᑏᑦ: 1-855-242-3310 

(ᖃᓪᓗᓈᑎᑐᑦ/ᐅᐃᒍᐃᑎᑐᑦ)  
• ᐱᐊᕋᕐᓂᒃ ᑲᒃᑲᓛᓂᒃ ᐃᑲᔪᕐᑏᑦ ᐅᖄᓚᕕᑦᓭᑦ: 1-800-668-6868 www.kidshelpphone.ca 

(ᖃᓪᓗᓈᑎᑐᑦ/ᐅᐃᒍᐃᑎᑐᑦ) 
 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕈᒪᒍᕕᑦ: Josee Levesque 
 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ 
 ᐅᖄᓚᐅᑎᒃ: 418-802-2456 
 
 
 


